
GARIS PANDUAN PENYEDIAAN DOKUMEN

PERMOHONAN AKREDITASI PENUH PROGRAM AKADEMIK UNIMAS

1. Tujuan

Garis panduan ini bertujuan memberi panduan kepada Fakulti dan Pusat di UNIMAS tentang proses penyediaan dokumen untuk permohonan akreditasi penuh program akademik UNIMAS.

2. Pengenalan1
· Akreditasi program merupakan satu perlakuan penilaian yang dikendalikan oleh pihak keserakanan bagi tujuan memastikan program akademik mencapai tahap kualiti yang dihasratkan.
· Akreditasi penuh merupakan satu aktiviti penilaian untuk memastikan bahawa kegiatan pengajaran, pembelajaran dan semua aktiviti lain yang berkaitan dengan program yang ditawarkan telah menepati keperluan standard akreditasi penuh seperti yang terdapat dalam Kod Amalan Akreditasi Program (Code of Practice for Program Accreditation, COPPA) dan mematuhi Kerangka Kelayakan Malaysia (Malaysian Qualification Framework, MQF).
· Penilaian Akreditasi Penuh dikendalikan oleh Agensi Kelayakan Malaysia melalui Panel Penilai yang menilai Maklumat Program dan Laporan Penilaian Kendiri yang dikemukakan melalui Dokumen MQA-02. Panel ini juga akan melakukan lawatan penilaian bagi menentusah dan memperakui segala maklumat yang dikemukakan dalam dokumen tersebut.
· Dokumentasi MQA-02 adalah pengemaskinian dokumentasi permohonan akreditasi sementara MQA-012 yang melibatkan penyediaan maklumat berikut:
a) Bahagian A: Maklumat Umum Pemberi Pendidikan Tinggi

b) Bahagian B: Maklumat Program

c) Bahagian C: Standard Program

d) Bahagian D: Laporan Penilaian Kendiri

· Bahagian Pembangunan dan Pengurusan Akademik (BPPA) berperanan sebagai urus setia dalam menyelaras proses permohonan akreditasi penuh oleh Fakulti dan Pusat dan bertanggungjawab ke atas penyediaan maklumat Bahagian A sahaja.

1 Sumber: Kod Amalan Akreditasi Program, Agensi Kelayakan Malaysia (ms 8 – 9).
2 Perlakuan penilaian bagi memastikan program akademik telah menepati keperluan kualiti minimum berhubung semua sembilan bidang penilaian untuk layak ditawarkan.

3. Aktiviti Penting Penyediaan Dokumen Permohonan Akreditasi Penuh

Proses penyediaan dokumen MQA-02 bermula apabila program akademik telah menerima perakuan akreditasi sementara dan telah memperolehi kelulusan penawaran program dari YB Menteri Pendidikan Tinggi. Dokumen permohonan akreditasi penuh mesti dikemukakan kepada MQA sebelum kohort pertama pelajar memulakan semester akhir program. Berikut adalah aktiviti penting dalam penyediaan dokumen permohonan akreditasi penuh (MQA-02).

A. Pengemaskinian Maklumat Program dan Maklumat Semua Standard Dalam Sembilan Bidang Penilaian Untuk Jaminan Kualiti Program (Bahagian A, B dan C: MQA-02)

i. Pengumpulan  maklumat  dan  dokumen  sokongan  berhubung  standard

‘asas’ (benchmarked standard) dan standard ‘tinggi’ (enhanced standard) untuk kesemua sembilan bidang penilaian bermula dari tahun pertama penawaran program.

ii. Pelaporan penilai luar (external examiner) dan maklumbalas panel penasihat industri (industry advisory panel) yang dilantik pada setiap sesi akademik, serta pelaporan tahunan penilaian kendiri program adalah dokumen sokongan utama yang perlu dirujuk bagi tujuan penyediaan maklumat program dan maklumat semua standard dalam sembilan bidang penilaian jaminan kualiti program.

iii. Penyediaan dokumentasi Bahagian A, B dan C adalah mengikut format yang telah ditetapkan pada Seksyen 3: Kod Amalan Akreditasi Program. Senarai semak adalah seperti di Lampiran A.

B. Penyediaan Laporan Penilaian Kendiri Program (Bahagian D: MQA-02)

i. Pelantikan pasukan petugas audit program bagi pelaksanaan proses audit kualiti dalaman yang bertujuan memastikan sama ada program berjaya mencapai matlamatnya, untuk mengenalpasti kekuatan dan aspek-aspek yang memerlukan perhatian tertentu, dan meningkatkan kualiti program.

ii. Laporan Penilaian Kendiri Program adalah dapatan audit kualiti dalaman yang yang menerangkan perkara-perkara berikut:

· Kekuatan program dalam mencapai matlamatnya;
· Bidang yang perlu diberikan perhatian;
· Strategi bagi mengekal dan meningkatkan kekuatan program;
· Langkah-langkah yang telah diambil untuk mengatasi bidang bermasaalah; dan
· Kesimpulan serta cadangan untuk penambahbaikan
iii. Penyediaan maklumat Bahagian D adalah berpandukan kepada Seksyen 4: Kod Amalan Akreditasi Program. Format laporan adalah seperti di

Lampiran B.

C. Penghantaran Memo Pemakluman Awal ke BPPA Berhubung Cadangan Fakulti Untuk Memajukan Dokumen Permohonan Akreditasi Penuh (MQA-02) Bagi Tujuan Pelantikan Panel Penilai Akreditasi Penuh Peringkat Universiti

i. Memo pemakluman awal perlu dihantar oleh fakulti ke BPPA sebelum semester pertama, sesi akhir pengajian kohort pertama pelajar bermula.
ii. BPPA memajukan senarai calon panel penilai melalui Timbalan Naib Canselor untuk pertimbangan Naib Canselor bagi tujuan pelantikan setelah menerima memo pemakluman awal tersebut.

D. Penghantaran Memo Pemakluman Beserta Dokumen Permohonan Akreditasi Penuh (MQA-02) Untuk Tujuan Penilai Akreditasi Penuh Peringkat Universiti (Mock Audit)

i. Dokumen permohonan yang telah lengkap sebanyak 3 salinan disediakan dan dihantar oleh fakulti ke BPPA sebelum minggu ke-3 pada semester pertama, sesi akhir pengajian kohort pertama pelajar bermula.
ii. Fakulti/Pusat adalah bertanggungjawab memastikan struktur ayat, ejaan dan format MQA-02 yang digunakan adalah betul dalam dokumen permohonan dan dokumen sokongan dilabel dan disusunatur dengan baik untuk memudahkan proses penilaian dokumen oleh Panel Penilai Akreditasi Penuh Universiti.

iii. Dokumen permohonan yang tidak lengkap dan/atau tidak dilabel dan disusunatur dengan baik akan dikembalikan ke fakulti untuk pengemaskinian dan penambahbaikan.

iv. Dokumen permohonan yang telah dikemaskini dan ditambahbaik perlu dimajukan semula ke BPPA selewat-lewatnya 7 hari setelah dikembalikan untuk proses seterusnya.

E. Penyerahan Dokumen Permohonan Akreditasi Penuh (MQA-02) Kepada Panel Penilai Akreditasi Penuh Peringkat Universiti Untuk Tujuan

Mock Audit

i. BPPA mengadakan sesi perjumpaan bersama panel penilai yang dilantik bagi menyerahkan dokumen yang diterima bersama borang-borang berkaitan yang diperlukan bagi tujuan mock audit.

ii. BPPA juga bertindak sebagai urus setia bagi menyelaras proses lawatan penilaian (site assessment) dan aktiviti berkaitan semasa lawatan oleh panel penilai ke fakulti.

iii. Borang-borang yang digunapakai oleh panel penilai adalah seperti di

Lampiran C, Lampiran D dan Lampiran E.

GPAP: 2016 (BPPA)

[image: image5.jpg]



3

F. Penyediaan Laporan Mock Audit oleh Panel Penilai Akreditasi Penuh Peringkat Universiti
i. Laporan Mock Audit adalah satu penilaian untuk memastikan bahawa kegiatan pengajaran, pembelajaran dan semua aktiviti lain yang berkaitan dengan program yang ditawarkan telah menepati keperluan standard akreditasi penuh seperti yang terdapat dalam Kod Amalan Akreditasi Program (Code of Practice for Program Accreditation, COPPA) dan mematuhi Kerangka Kelayakan Malaysia (Malaysian Qualification Framework, MQF).

ii. Laporan Mock Audit perlu dihantar ke BPPA dalam tempoh sebulan selepas tarikh penyerahan dokumen permohonan akreditasi penuh kepada panel penilai.

G. Penyerahan Laporan Mock Audit ke Fakulti Untuk Pengemaskinian Dokumen Permohonan Akreditasi Penuh MQA-02

i. BPPA mengadakan perbincangan bersama fakulti berhubung laporan mock audit dan perkara-perkara lain (sekiranya berkaitan) yang perlu diberi perhatian, dikemaskini atau ditambahbaik dalam dokumen permohonan akreditasi penuh.

ii. Fakulti menyediakan dokumen permohonan akreditasi penuh yang lengkap (MQA-02).

H. Penghantaran Memo Pemakluman Penghantaran Permohonanan Akreditasi Penuh kepada Timbalan Naib Canselor (Akademik dan Antarabangsa) Untuk Penghantaran Permohonan Ke Agensi Kelayakan Malaysia (MQA)

i. Fakulti memajukan memo pemakluman persediaan penghantaran dokumen permohonan akreditasi penuh kepada Timbalan Naib Canselor (Akademik dan Antarabangsa) beserta Lima (5) Salinan Bercetak
Dokumen Permohonan (MQA-02) dan Lima (5) Salinan Softcopy.

ii. Dokumen lain yang perlu dimajukan bersama adalah:

a. Satu salinan surat kelulusan mengendalikan program daripada Kementerian Pendidikan Tinggi;

b. Satu salinan perakuan akreditasi sementara (jika berkenaan);

c. Senarai pelajar mengikut semester pengajian; dan

d. Kalendar akademik program pengajian

iii. BPPA menyelaras proses permohonan Demand Draft untuk pembayaran permohonan perakuan akreditasi dan penghantaran permohonan akreditasi penuh ke Agensi Kelayakan Malaysia.

GPAP: 2016 (BPPA)

[image: image6.jpg]



4

4. Hal-hal lain

· Carta  Alir  Proses  Permohonan  Akreditasi  Penuh  (MQA-02)  adalah  seperti
Lampiran F.

· Fakulti/Pusat adalah bertanggungjawab memastikan struktur ayat, ejaan dan format MQA-02 yang digunakan adalah betul dalam dokumen permohonan dan dokumen sokongan dilabel dan disusunatur dengan baik untuk memudahkan proses penilaian bebas luaran yang akan diselaraskan oleh Agensi Kelayakan Malaysia (MQA).
· Fakulti bertanggungjawab menyediakan maklumat lanjut (sekiranya diperlukan) yang diperlukan oleh panel bebas luaran yang dilantik oleh Agensi Kelayakan Malaysia bagi menilai permohonan akreditasi penuh program.
5. Tarikh Berkuatkuasa

Garis panduan ini berkuatkuasa bermula dari tarikh ia diluluskan oleh Mesyuarat Senat Bil 10/2016 ke-156 pada 9 Disember 2016.

